
ՀՏԴ 37.06 

Երիտասարդ ծԵրիտասարդ ծԵրիտասարդ ծԵրիտասարդ ծնողներինողներինողներինողների    պատկերացումըպատկերացումըպատկերացումըպատկերացումը    երեխայիերեխայիերեխայիերեխայի    մասինմասինմասինմասին    ևևևև    
նրանց դերը երեխայի կյանքումնրանց դերը երեխայի կյանքումնրանց դերը երեխայի կյանքումնրանց դերը երեխայի կյանքում    

Սեդա Սեդա Սեդա Սեդա Բեժանյան Բեժանյան Բեժանյան Բեժանյան     
ԵրեխանԵրեխանԵրեխանԵրեխան    ունիունիունիունի    տեսնելու,տեսնելու,տեսնելու,տեսնելու,    մտածելու,մտածելու,մտածելու,մտածելու,    զգալուզգալուզգալուզգալու    իրիրիրիր    յուրահատուկյուրահատուկյուրահատուկյուրահատուկ    ունակությունըունակությունըունակությունըունակությունը::::        

ՉկաՉկաՉկաՉկա    առավելառավելառավելառավել    անմիտանմիտանմիտանմիտ    բան,բան,բան,բան,    քանքանքանքան    նրանցնրանցնրանցնրանց    այդայդայդայդ    ունակությունըունակությունըունակությունըունակությունը    մերմերմերմեր    փորձովփորձովփորձովփորձով        
փոխարինելուփոխարինելուփոխարինելուփոխարինելու    փորձըփորձըփորձըփորձը:::: 

Ժան-Ժակ Ռուսո 
    

Կարգապահության լավագույն դպրոցն ընտանիքն էԿարգապահության լավագույն դպրոցն ընտանիքն էԿարգապահության լավագույն դպրոցն ընտանիքն էԿարգապահության լավագույն դպրոցն ընտանիքն է::::    
Ս. Սմայլս 

Հանգուցային բառեր. Հանգուցային բառեր. Հանգուցային բառեր. Հանգուցային բառեր. կլինիկական-կենսագրական մեթոդ, ծնողների կենսա-
կան դիրքորոշում, ծնողների անձնային դիրքորոշում, ծնողների սոցիալ-դերային 
դիքորոշում, համաձայնեցվածության աստիճան 

ՆախաբանՆախաբանՆախաբանՆախաբան    
Հոդվածում քննարկվում են երիտասարդ ծնողների և երեխայի փոխազդեցու-

թյան խնդիրները, այդ խնդիրների լուծման ուղիները, և խոսվում է մանկավար-
ժության մեջ երեխայի կյանքում երիտասարդ ծնողների և երեխայի փոխգործակ-
ցության խնդրի մասին: Դա պայմանավորված է երեխայի զարգացման գործում 
երիտասարդ ծնողների բացառիկ դերի գիտակցմամբ: Թե՛ հայրենական, թե՛ ար-
տասահմանյան հեղինակները խոսում են երեխայի կյանքում ծնողների նշանա-
կալի դերի, գործնական գործառույթներ կատարելու համար մտերիմների հա-
տուկ պատրաստվածության մասին՝ ակնարկելով, որ ծնողը լավագույն ուսուցիչն 
է իր երեխայի համար: Ներկայումս լայն տարածում են գտել ծնողներին օգնելու 
տարբեր մոդելներ՝ ուղղված իրենց երեխայի հետ արդյունավետ փոխգործակցու-
թյուն կազմակերպելու ծրագիր կազմելուն: 

«Երիտասարդ ծնողների պատկերացումը երեխայի մասին և նրանց դերը 
երեխայի կյանքում» մեր կողմից կատարված հետազոտությամբ նմանօրինակ 
հոդվածի ներդրումը ծնողավարության բնագավառում արդիական է, քանի որ մեծ 
նշանակություն ենք տալիս ընտանիքում երիտասարդ ծնող-երեխա դրական 
փոխհարաբերությունների կառուցմանը, ծնողների հոգատարությանը, նրանց վե-
րաբերմունքին, ուշադրությանը, ծնողների հեղինակությանը՝ որպես դպրոցա-
կանի դաստիարակության պայման: 

 Մեր կողմից առաջարկվող «Երիտասարդ ծնողների պատկերացումը երե-
խայի մասին և նրանց դերը երեխայի կյանքում» ուղղված սոցիալ-մանկավարժա-
կան օգնության ծրագիրն իրականացվում է անմիջականորեն դպրոցի միջնորդու-
թյամբ: Ծրագրում նշված են երիտասարդ ծնողներին ուղղված օգնության հնարա-
վոր տեսակները, որոնք ծագում են երեխաների հետ փոխհամագործակցության 
արդյունքում: Առաջարկվող ծրագիրը հիմնված է այն փաստի վրա, որ շատ երի-
տասարդ ծնողներ բավականին քաջատեղյակ են իրենց կրթական համակարգի 

թերություններին, սակայն հաճախ չունեն տարրական մանկավարժական գրագի-
տություն՝ իրենց խնդիրները լուծելու համար: Իհարկե, որոշ չափով բոլոր ծնող-
ները ճանաչում են իրենց երեխային, բայց այդ գիտելիքը միշտ չէ, որ համակարգ-
ված կամ ամբողջական է, և երիտասարդ ծնողները միշտ չէ, որ երեխաների հետ 
փոխազդեցության ժամանակ առաջնորդվում են այդ գիտելիքներով: Ծնողները, 
խորասուզված առօրյա խնդիրների մեջ, զբաղված են աշխատանքով, կլանված 
բազմաթիվ պարտականություններով, հաճախ ժամանակ և էներգիա չեն ունե-
նում երեխայի հետ համատեղ աշխատելու համար: Հաղորդակցության և փոխ-
գործակցության բացակայությունը հանգեցնում է երեխայի հոգեֆիզիկական բնու-
թագրերի, նրա հետաքրքրությունների և կարողությունների, զարգացման գործըն-
թացում ձեռքբերումների և ձախողումների մասին հստակ գիտելիքների և պատ-
կերացումների բացակայությանը: 

Հատկապես սուր և բախումնային է դարձել երիտասարդ ծնողների և երե-
խաների հարաբերությունների խնդիրը: Ձգտելով հնարավորինս լիարժեք դաս-
տիարակել իրենց երեխաներին՝ ժամանակակից երիտասարդ ծնողներն ակտիվո-
րեն փոխանցում են այս կարևորագույն գործառույթը այլ մարդկանց (ուսուցիչնե-
րին, հոգեբաններին), ծնողներն իրենց ազատում են կրթական գործընթացի բազ-
մաթիվ պարտականություններից և ծնողական պատասխանատվությունից, ինչի 
արդյունքում իրենց պատասխանատու վերաբերմունքը երեխաների նկատմամբ 
հաճախ կորցնում է կենսունակությունը՝ «ենթարկվում է ատրոֆիայի» [3, 131]: 

Մտահոգիչ է այն փաստը, որ վերջին տարիներին երիտասարդ ծնող-երեխա 
փոխհարաբերությունների բացահայտմանը նպաստում են ոչ միայն օբյեկտիվ 
(միջավայրային գործոններ, ծնողի կորուստ, անհայտ բացակայություն), այլ նաև 
սուբյեկտիվ (խաթարված միջանձնային հարաբերություններ, ծնողավարման կա-
րողությունների բացակայություն, ծնողների հեղինակության անկում) պատճառ-
ները: Ի՞նչ կարելի է անել այս երևույթը կանխելու, անհրաժեշտության դեպքում 
արդյունավետ միջամտություն կազմակերպելու համար:  

Հետազոտության նպատակը.Հետազոտության նպատակը.Հետազոտության նպատակը.Հետազոտության նպատակը. ծրագիր մշակել երիտասարդ ծնողների մաս-
նագիտական լուսավորության արդյունավետությունը ապահովելու համար: 

Հետազոտության խնդիրներըՀետազոտության խնդիրներըՀետազոտության խնդիրներըՀետազոտության խնդիրները....    
▪ ուսումնասիրել երիտասարդ ծնողների պատկերացումը երեխաների 
մասին, 

▪ պարզել երիտասարդ ծնող-երեխա փոխհարաբերություններում առաջա-
ցող խնդիրները, 

▪ մշակել ծնողների մակարդակը պարզելու մեթոդիկա: 
ՀետազոտությանՀետազոտությանՀետազոտությանՀետազոտության    նպատակիցնպատակիցնպատակիցնպատակից    բխողբխողբխողբխող    խնդիրներըխնդիրներըխնդիրներըխնդիրները    լուծելուլուծելուլուծելուլուծելու    համարհամարհամարհամար    

հհհհետազոտության ետազոտության ետազոտության ետազոտության նորույթննորույթննորույթննորույթն    էէէէ....    
1. բացահայտվել է կորելյացիոն կապը երիտասարդ ծնողների երեխաների 

մասին պատկերացումների և ընտանիքների դաստիարակության արդ-
յունքների միջև, 

2. մշակվել է ծրագիր երիտասարդ ծնողների մանկավարժական լուսավո-
րության նպատակով:  

Հոդվածի գործնական նշանակությունը: Հոդվածի գործնական նշանակությունը: Հոդվածի գործնական նշանակությունը: Հոդվածի գործնական նշանակությունը: Հոդվածը, ինչպես նաև երիտասարդ 
ծնողների համար մշակված ծրագիրը օգտակար կլինեն մանկավարժական կադ-
րեր պատրաստող հաստատությունների և ընտանիքի հիմնախնդիրներով զբաղ-
վող ՀԿ-ի համար;    

 Հոդվածի հետազոտական վերլուծությունը ցույց տվեց, որ երիտասարդ 
ծնողների և երեխաների փոխհարաբերություններում կան խնդիրներ, որոնք յու-
րաքանչյուր ընտանիքում կարող են ստեղծել տարբեր բնույթի հակասություններ, 
որոնց առաջացման պատճառ կարող են դառնալ`  

▪ ընտանեկան ոչ ճիշտ փոխհարաբերությունները,  
▪ երիտասարդ ծնողների ծնողական դիրքորոշումը,  
▪ միջավայրային գործոնները,  
▪ ծնողավարման կարողությունների չիմացությունը,  
▪ երեխայի պահանջմունքների անբավարարվածությունը,  
▪ անբարենպաստ պայմանները:  
 Ընտանիքը` որպես հասարակության սոցիալական ինստիտուտ, տիրապե-

տում է մեծ հնարավորությունների, որպեսզի իրականացնի երեխայի սոցիալա-
կանացման գործընթացը, որի հաջողությունը կախված է վերջինիս դաստիարակ-
չական ներուժից: Որպես անձի սոցիալականացման սկզբնական գործառույթի 
կրողը` ընտանիքը հանդես է գալիս այդ գործընթացի սուբյեկտի դերում:  

 Թե՛ տղաները, թե՛ աղջիկները երախտագիտությամբ են նշում ծնողների այն 
հատկանիշները, որով նրանք հասկացել են իրենց հույզերը, զգացմունքները, 
դարձել են իրենց խորհրդատուն, և շատ խնդիրներ լուծվել են փոխըմբռնման 
մթնոլորտում: Եթե նրանց հարաբերություններում նկատվում է փոխըմբռնման 
պակաս, ապա ծնողների անվստահությունը, անհարկի միջամտությունը նրանց 
անձնական կյանքին վիրավորել, պատնեշ է ստեղծել ծնողների և երեխաների 
միջև:  

 Երիտասարդ ծնող-երեխա հարաբերություններում փոխըմբռնման ոչ լիար-
ժեքությունը կարող է հանգեցնել որոշակի անհամապատասխանության նրանց 
բնավորության և վարքագծի միջև: Ծնողները հաճախ հոգեբանորեն չեն ընդու-
նում այն փաստը, որ իրենց երեխաներն արդեն մեծացել են: Աղջիկներն առավել, 
քան տղաները, եթե զգում են ծնողների դրսևորած կեղծ վերաբերմունքը, դադա-
րում են անկեղծանալ, կիսվել, և նրանց փոխհարաբերություններում ստեղծվում է 
յուրահատուկ արգելք: 

 Գերհոգատարության պայմաններում ապրող երեխաները, որոնք անընդ-
հատ ենթարկվում են ընտանիքում սահմանված խիստ կանոններին և հրահանգ-
ներին, իրականում զրկված լինելով ազատ ընտրության հնարավորությունից, 
նույնպես ենթակա են վարքագծային շեղումների: Որքան էլ ծնողներն արդարաց-
նեն նման հոգատարությունը, ասելով, թե վախենում են, որ նրանք սխալներ 
կգործեն, որ իրենք ավելի լավ են հասկանում, թե նրանց ինչ է պետք, միևնույնն է, 
նման փոխհարաբերությունները հիմք են հանդիսանում հակասությունների 
առաջացման համար:  

 Հոդվածը պատրաստելիս օգտագործել ենք ոչ միայն թեմայից բխող տեսա-

կան գրականության վերլուծություն, այլև տեսական և գործնական հետազոտա-
կան մեթոդներ, ինչպես նաև սեփական մանկավարժական փորձի ընդհանրա-
ցում: 

Հոդվածի պրակտիկ ներդրման արդյունքում ամրագրված են դաստիարա-
կության հետևյալ աքսիոլոգիկ, մշակութաբանական, անձնային մոտեցումներն 
իմանալը և կիրառելը: 

ԲովանդակությունԲովանդակությունԲովանդակությունԲովանդակություն    
Երեխայի և չափահասի փոխհամագործակցության խնդիրը մանկավար-

ժության մեջ կարևոր տեղ է զբաղեցնում: Այն պայմանավորված է երեխայի զար-
գացման գործընթացում մեծահասակի բացարձակ դերի գիտակցումով: Արտա-
սահմանյան հեղինակները խոսում են այն նշանակալի դերի մասին, որն ունեն 
ծնողները երեխայի կյանքում: Ծնողը սեփական երեխայի ամենալավ ուսուցիչն է: 
Ներկայումս լայն տարածում են գտել տարբեր մոդելներ, որոնք օգնում են ծնողին 
արդյունավետ համագործակցել երեխայի հետ [1, 31]: Մեր այս հոդվածի ուսում-
նասիրությունները հենվում են այն հանգամանքի վրա, որ շատ ծնողներ բավա-
կանին լավ են գիտակցում իրենց դաստիարակչական աշխատանքի թերություն-
ները: Սակայն շատ հաճախ նրանց մոտ բացակայում է տարրական հոգեբանա-
մանկավարժական գրագիտությունը, որն անհրաժեշտ է խնդիրների ինքնուրույն 
հաղթահարման համար: Այս դեպքում ծագում են հետևյալ հարցերը. 

▪ Ծնողը գիտի՞արդյոք իր երեխային: 
▪ Ինչպիսի՞դաստիարակ է նա իր երեխայի համար: 
▪ Ծնողը ի՞նչ կարող է և պարտավոր է տալ իր երեխային: 
Իհարկե, ինչ-որ տեղ ծնողները գիտեն իրենց երեխային: Սակայն ոչ միշտ է, 

որ գիտելիքը համարվում է հագեցած, և ոչ միշտ է մեծահասակը փոխհամագոր-
ծակցության իրադրության մեջ ղեկավարվում այդ գիտելիքներով: Այն ծնողների 
մոտ, որոնք ծանրաբեռնված են կենցաղային հոգսերով, զբաղված են աշխատան-
քով, հաճախ ժամանակ և ուժ չեն ունենում երեխայի հետ ճիշտ համագործակ-
ցելու և շփվելու համար: Այս ամենը բերում է կոնկրետ գիտելիքների, երեխայի հո-
գեբանաֆիզիկական առանձնահատկությունների, նրա ընդունակությունների, 
նվաճումների, անհաջողությունների մասին պատկերացումների բացակայու-
թյան: Դ. Ֆելդշտեյնը նշել է. «Մեծահասակների և երեխաների միջև փոխհարաբե-
րությունների խնդիրը ներկայումս ձեռք է բերել առանձնահատուկ նշանակու-
թյուն և կարևորություն» [5, 32]: Ձգտելով լիիրավ դաստիարակել իրենց երեխանե-
րին` ժամանակակից ծնողները ակտիվորեն փոխանցում են այլ մարդկանց` հո-
գեբանի, մանկավարժի՝ այդպիսով ազատելով իրենց պատասխանատվությունից: 
Արդյունքում նվազում է նաև պատասխանատու վերաբերմունքը երեխայի հան-
դեպ: Երեխայի մեծանալու հետ միասին ավելանում են նաև պահանջմունքները, 
որի դեպքում սրվում են հակասությունները, նվազում մեծահասակի ուշադրու-
թյունը դեպի երեխան: Հագուստի, սննդի, զվարճանքների մասին հոգ տանելը չի 
բերում երեխայի հետ շփման: Շատ հաճախ նման երևույթները առաջ են բերում 
միայնակության զգացում, մարդկային արժեքների ոչ արժևորում: Ակնհայտ է, որ 
երեխաների հոգեբանական զարգացումը հնարավոր է միայն մեծահասակների, 

սոցիալական միջավայրի հետ փոխհամագործակցության արդյունքում: Ըստ 
մանկավարժների և հոգեբանների` այդ հարաբերություններից են կախված ոչ 
միայն երեխայի հաջողություններն ու անհաջողությունները, այլև ուրախությունն 
ու տխրությունը, որոնք ունեն դրդապատճառների ուժ [2, 32]: Անձի հակումները, 
հետաքրքրությունները, պահանջմունքները համարվում են առաջին հերթին այն 
բանի արդյունք, թե մարդը ինչպես է կարողանում համագործակցել կոնկրետ 
շրջապատող միջավայրի հետ: Այս դեպքում շատ կարևոր է նաև այն հանգա-
մանքը, թե տվյալ շրջապատը որքանով է թույլ տալիս տվյալ անհատին բացահայ-
տել իր անհատականությունը ինչպես առարկայական գործունեության մեջ, այն-
պես էլ այլ մարդկանց հետ փոխհարաբերությունների ընթացքում:  

Երեխայի սոցիալ-հոգեբանական զարգացման գործընթացի համար շատ 
կարևոր է նպատակների և խնդիրների որոշումը: Զարգացման նպատակների և 
խնդիրների որոշման համար կարևոր է ծնողի կողմնորոշումը ըստ փաստերի և 
օրինաչափությունների: Ելնելով վերոհիշյալից` կարելի է հաստատել, որ երեխա-
ծնող փոխհամագործակցության գործընթացի վրա կարող է ազդեցություն ունե-
նալ երեխայի մասին ծնողի պատկերացումը: Գլխավորը այն է, թե մեծահասակը 
ինչպես է կողմնորոշվում: Քանի որ երեխայի հետ շփման մեջ մտնելով` մեծահա-
սակը ղեկավարվում է տարբեր դրդապատճառներով, ապա այդ հանգամանքը 
երեխային տալիս է դիրքորոշում, որի արդյունքում որոշվում է համատեղ գործու-
նեության ողջ կառուցվածքը:  

Անձի կայունության խախտման դեպքում ծնողական դիրքորոշումը կարող է 
արհամարհվել կամ ընդունել ապակառուցողական բնույթ [4, 91]: Գլխավոր դերը 
ենթադրում է հոր կամ մոր մոտ համապատասխան ցանկության, համոզմունքի, 
արժեքների առկայություն: Եթե խախտվում է նրանց դերը, ապա ծնողական 
դիրքորոշումը կրում է ապակառուցողական բնույթ: Մյուս տեսանկյունից` հայ-
րությունը և մայրությունը երեխայի դաստիարակության գործընթացում համար-
վում են ամենաարժեքավոր տարրեր, որոնք նպաստում են երեխայի զարգաց-
մանը: Համընդհանուր դասակարգման մեջ` որպես ծնողական կողմնորոշման 
չափանիշներ, կարող են առաջադրվել դիրքորոշման հետևյալ տեսակները. 

▪ ծնողների կենսական դիրքորոշում, 
▪ ծնողների անձնային դիրքորոշում, 
▪ ծնողների սոցիալ-դերային դիքորոշում, 
▪ համաձայնեցվածության աստիճան: 
Ծնողական դիրքորոշումը իրենից ներկայացնում է սոցիալ-դերային դիրքո-

րոշման մասնավոր դեպք: Ծնողական դիրքորոշումը մի կողմից սոցիալական 
դիրքորոշում է, որը կապված է մարդու կարգավիճակի հետ, որը մեծացրել ու 
դաստիարակել է երեխային: Այս դիրքորոշումը հասարակական կառուցվածքում 
մարդուն բնորոշում է որոշակի կարգավիճակ` որպես երեխայի հայր, ընտանի-
քին սիրող մարդ: Մյուս կողմից ծնողական դիրքորոշումը դերային դիրքորոշում 
է, որը որոշում է մարդու դերը և տեղը որոշակի սոցիալական իրադրության մեջ: 
Ակնհայտ է, որ խոսքը դաստիարակչական իրադրության մասին է, որտեղ նա կա-
տարում է ծնողի դեր` որպես երեխայի դաստիարակ: Բացի այս՝ ծնողական դիր-

քորոշումը ունի երկու կողմ` հայրական և մայրական, որը չպետք է լինի տարան-
ջատված: Նրանց յուրահատկությունները ստեղծում են արդյունավետ պայման-
ներ երեխայի անձի լիիրավ զարգացման համար: Մասնավորապես անձնական 
դիրքորոշումը` որպես անձի վերաբերմունք ինքն իր, ուրիշների, աշխարհի 
նկատմամբ, հիմնավորում է վերաբերմունքը ինքն իր նկատմամբ, ինչպես ծնողը 
ընտանեկան կյանքում:  

    
Գծապատկեր 1. Գծապատկեր 1. Գծապատկեր 1. Գծապատկեր 1. ԾԾԾԾնողական կողմնորոշման չափանիշներնողական կողմնորոշման չափանիշներնողական կողմնորոշման չափանիշներնողական կողմնորոշման չափանիշներ    

 
Որքան բարձր է տղամարդու մոտ ընտանիքի գնահատականը՝ որպես 

ամուսին-հայր, այնքան ավելի ակտիվ է մասնակցում երեխայի դաստիարակու-
թյան գործին: Այն դեպքում, երբ ամուսինը գնահատում է կնոջ գերակայող դիրքը, 
ի հայտ է գալիս ավելորդ ճնշում երեխայի վրա, որը շատ դեպքերում դրսևորվում 
է որպես դաստիարակության գերխնամակալություն: Երբ ամուսնու իշխանու-
թյունն է դառնում գերակայող, որը ճնշում է երեխայի կամքը, ապա երեխան դառ-
նում է ոչ ինքնուրույն: Այն տղամարդը, որը իրականացնում է համագործակցու-
թյուն երեխայի հետ ծնողական դիրքորոշման մեջ, գերագնահատում է իր ծնողա-
կան խորագիտությունը:  

Կին-մայր ծնողի մոտ զարգանում է հակադարձ կախվածություն գերակայող 
ծնողական դիրքորոշման մեջ: Կինը հաճախ երեխային ընկալում է որպես ոչ ինք-
նուրույն: Այսպիսով` ծնողական հարաբերությունների կազմավորման հիմքը հա-
մարվում են անձնային, սոցիալ-դերային և կենսական դիրքորոշումները:  

Երիտսարդ ծնող-երեխա արդյունավետ փոխհամագործակցության իրակա-
նացման համար շատ կարևոր է ծնողի կողմից երեխայի տարիքային առանձնա-
հատկությունների իմացությունը, քանի որ այն կարող է հիմք հանդիսանալ ծնողի 
կողմից երեխայի հետ ոչ ճիշտ հաղորդակցման համար: Այժմ նշենք երեխայի 
խնդրահարույց (դժվար) դեռահասության և պատանեկության տարիքային զար-
գացման առանձնահատկություններն ըստ փուլերի. 

ԴեռահասությունԴեռահասությունԴեռահասությունԴեռահասություն (10-15 տարեկան): Այս տարիքի հիմնական առանձնա-
հատկությունն օրգանիզմի խորը և հիվանդագին վերակառուցումն է՝ սեռական 

հասունացումը: Սեռական զարգացումն ընդհանուր զարգացման անբաժանելի 
մասն է, սակայն դեռահասության տարիքում կտրուկ ձևով արագանում է մինչև 
լիարժեք հասունացումը: Դեռահասների մոտ նկատվում է կենտրոնական նյար-
դային համակարգի անհավասարակշիռ վիճակ, որը դրսևորվում է վարքի խան-
գարումներով: Դեռահասի ամենակարևոր անձնային նորագոյացությունը ինքնու-
րույն լինելու զգացումն է: Այս տարիքում միջավայրը կարող է անչափ մեծ ներ-
գործություն ունենալ: Դպրոցում, տանը իշխող մթնոլորտի, անբարենպաստ հա-
րաբերությունների նկատմամբ նրանք գերզգայուն են: Պետք է միշտ հիշել, որ դե-
ռահասը չափազանց խոցելի է: Դեռահասի հետ զրուցելիս անհրաժեշտ է 
կարևորել և հարգել նրա անձը, խուսափել քննադատությունից և մեղադրելուց, 
տալ և ստանալ տեղեկություն վստահության մթնոլորտում: Դեռահասին բնորոշ 
անձնային որակներից է նաև իշխելու ձգտումը` մի բան, որը կարող է դառնալ 
կոնֆլիկտի պատճառ:  

ՊատանեկությունՊատանեկությունՊատանեկությունՊատանեկություն (16-20 տարեկան): Պատանեկության գլխավոր ձեռքբե-
րումը սեփական ներաշխարհի բացահայտումն է: Երեխայի համար գիտակցվող 
իրականությունը արտաքին աշխարհն է: Պատանու համար, սակայն, արտաքին 
ֆիզիկական աշխարհը միայն սուբյեկտիվ փորձի հնարավորություններից մեկն է: 
Սեփական անձի յուրօրինակությունը և անկրկնելիությունը բացահայտելու հետ 
մեկտեղ վրա է հասնում մենակության զգացումը, որը ծնում է շփումների և հա-
ղորդակցման մեջ գտնվելու սուր պահանջ:  

Գործնականում անհնար է վերաիմաստավորել երիտասարդ ծնողների դերը 
և միանշանակ ճիշտ սահմանում տալ դրան: Այս դեպքում անհրաժեշտ է պարզել, 
թե երիտասարդ ծնող-երեխա փոխհարաբերությունների ընթացքում որքանո՛վ են 
ճիշտ գնահատվում երեխայի զարգացումը պայմանավորող հետևյալ գործոնները. 

▪ Ծնողավարման կարողություններ: 
▪ Ընտանեկան և միջավայրային գործոններ: 
Ծնողավարման կարողությունների մակարդակը գնահատելիս հարկավոր է 

ուշադրություն դարձնել երեխայի զարգացումը պայմանավորող հետևյալ կարիք-
ներին. 

1. Հիմնական խնամք, 
2. Անվտանգության ապահովում, 
3. Զգացմունքային ջերմություն, 
4. Խթանում, 
5. Առաջնորդում և սահմանները ցույց տալու կարողություն, 
6. Կայուն կապի զարգացման հմտություն: 
Հոդվածի պրակտիկ ներդրման արդյունքում եկանք հետևյալ եզրակացու-

թյան, որ ծնողները պետք է իմանան և կիրառեն դաստիարակության հետևյալ 
մոտեցումները. 

� Աքսիոլոգիկ մոտեցում, 
� Մշակութաբանական մոտեցում, 
� Գործնական մոտեցում, 
� Անձնային մոտեցում: 

Արդյունքների վերլուծություն 
Հետազոտական աշխատանքների համար ընտրվել են` Վանաձորի 

Ա. Պուշկինի անվան թիվ 4 հիմնական և Վ. Տերյանի անվան թիվ 5 ավագ դպրոց-
ները, «Շող» հասարակական կազմակերպությունը, ինչպես նաև «Լոռու մարզի 
երեխայի և ընտանիքի աջակցության կենտրոնը»:  

Ինչպես գիտենք, անձի հոգեբանական վիճակի ախտորոշման մեջ առանձ-
նահատուկ տեղ են գրավում նախագծային մեթոդիկաները, որոնցում անձի 
վիճակի գնահատումը հիմնված է ոչ թե գործունեության ընթացքի բնութագրման, 
այլ թեստային առաջադրանքների արդյունքների վերլուծության վրա: Մեր հետա-
զոտության ժամանակ իրականացրել ենք ախտորոշիչ մեթոդիկաներ: Արդյունք-
ների վերլուծությունից պարզվեց, որ երեխաների 75 %-ը կարիք ունի ներընտա-
նեկան շփման, քանի որ բացակայում է երիտասարդ ծնող-երեխա փոխադարձ 
կապը: Ստացված տվյալներից եզրակացնում ենք, որ ընտանիքի ապահովվածու-
թյունը կախված է ոչ թե նրա կառուցվածքից, այլ ներընտանեկան դաստիարակու-
թյան ձևերից: Հետևաբար, հետազոտության հաջորդ փուլի նպատակը այդ ընտա-
նիքներում դաստիարակության ձևերի ուսումնասիրությունն էր: Կիրառված 
մեթոդիկաները ներկայացնենք ընդհանրական ձևով: 

▪ Հարցաշար երիտասարդ ծնողների համար` «Ծնողական վերաբերմունքի» 
թեստ-հարցարան, «Հարցարան ծնողների համար», «Հոգատարության չափը», 
որոնց նպատակը դաստիարակության գործընթացում երիտասարդ ծնող-երեխա 
փոխհարաբերության խախտումների վիճակի, այդ իրավիճակների հոգեբանա-
կան պատճառների վերլուծությունն է:  

▪ Հարցաշար երեխաների համար` «Երեխաների և երիտասարդ ծնողների 
նույնականացման մեթոդիկա», որի նպատակը երկու համակարգերի հարաբերու-
թյուններում կապվածության, վստահության մթնոլորտի բացահայտումն է:  

▪ Աշակերտի դիտարկման քարտ երեխայի հետ աշխատող մասնագետների՝ 
սոցիալական մանկավարժի, հոգեբանի համար:  

Տվյալ քարտը կօգնի հստակեցնել երեխայի անբարենպաստության աստի-
ճանն ու շրջանակները: 

▪ Նկարչական թեստ` «Իմ ընտանիքը», որի նպատակը ներընտանեկան հա-
րաբերությունների առանձնահատկությունների բացահայտումը, այդ ամենին 
երեխայի աչքերով նայելն է: 

▪ Անհատական սոցիալական և հոգեբանական աշխատանք/հանդիպումներ 
երեխայի հետ երիտասարդ ծնող-երեխա փոխհարաբերությունների շտկման ուղ-
ղությամբ, որոնց նպատակը համապատասխան իրադրային խաղերի, համապա-
տասխան մեթոդիկայի օգնությամբ երիտասարդ ծնող-երեխա բացասական փոխ-
հարաբերությունների վերլուծությունն է:  

▪ Անավարտ նախադասությունների մեթոդիկա, որը նախատեսել ենք երի-
տասարդ ծնող-երեխա միջանձնային հարաբերությունների ախտորոշման 
համար: 

 Ստացված բնութագրի հիման վրա կազմվեց պլան-ծրագիր՝ այդպիսի երի-
տասարդ ընտանիքների հետ աշխատելու նպատակով:  

Երիտասարդ ծնողները հաճախ իրենց վատ պայմանների, ընտանիքում 
առկա կոնֆլիկտների համար մեղադրում են երեխաներին: Հետազոտությական 
աշխատանքի ժամանակ հանգեցինք այն եզրահանգման, որ երիտասարդ ծնող-
երեխա բացասական փոխհարաբերությունների պատճառ են ոչ միայն անբարե-
նպաստ պայմանները, այլ նաև ծնողների մանկավարժահոգեբանական անկարո-
ղությունը, դաստիարակության սխալ ոճերի կիրառումը, երեխայի տարիքային 
ճգնաժամերի մասին գիտելիքների պակասը, երիտասարդ ծնողների միջև վատ 
հարաբերության առկայությունը, որոնք էլ մեծ ազդեցություն են ունենում ծնողա-
վարման ոչ ճիշտ հմտությունների դրսևորման վրա: Սակայն կարող է լինել նաև 
հակառակը. երբ ընտանիքում առկա է երիտասարդ ծնող-երեխա հոգեհուզական 
ամուր կապ, ծնողն աշխատում է ամեն ինչում օգնել երեխային` սատար կանգնե-
լով նրան բոլոր խնդրահարույց իրավիճակներում: 

Հոդվածի նորույթը հիմնավորելով՝ առաջարկում ենք պարբերաբար անց-
կացնել ծնողավարման հմտությունների բարձրացմանն ուղղված դասընթացներ, 
որոնք ավելի արդյունավետ են լինում նման ծնողների համար, ովքեր ունեն միայն 
գիտելիքի պակաս երիտասարդ ծնող-երեխա արդյունավետ հարաբերություններ 
կառուցելու համար: Ծնողավարման դասընթացից առաջ և հետո գնահատողա-
կան հարցաշարերի պատասխանների վերլուծության հիման վրա եզրակացու-
թյուն կազմեցինք ծնողների մոտ ծնողավարման մակարդակի փոփոխության աս-
տիճանի մասին: Դասընթացին զուգահեռ իրականացրել ենք անհատական աշ-
խատանքներ երեխայի և երիտասարդ ծնողի հետ առանձին-առանձին և կարիքի 
դեպքում համատեղ ընտանեկան սոցիալական աշխատանք, ինչը թույլ է տալիս 
երիտասարդ ծնողին կիրառել ստացված ծնողավարման գիտելիքները գործնա-
կանում՝ օգտվելով մասնագետի մշտադիտարկման աջակցությունից: Դասընթա-
ցին մասնակցած ծնողների 70 %-ի մոտ արձանագրվել է երիտասարդ ծնող-
երեխա հարաբերությունների բարելավում, երեխայի մոտ նկատվում է սոցիալ-
հոգեբանական վիճակի դրական առաջընթաց, ինչը դրական է անդրադառնում 
երեխայի կրթական գործընթացի վրա, նրա հասակակիցների հետ շփման կարո-
ղությունների ուժեղացման և որպես կանոն՝ երիտասարդ ծնող–երեխա կապի 
ամրապնդման և կյանքի որակի բարձրացման վրա:  

ԵզրակացությունԵզրակացությունԵզրակացությունԵզրակացություն    
Այսպիսով` մեր կատարած աշխատանքների արդյունքների վերլուծությունը 

հանգեցնում է հետևյալ եզրակացությունների. 
 Հոդվածի հետազոտական վերլուծությունը ցույց է տալիս, որ երիտասարդ 

ծնողների և երեխաների փոխհարաբերություններում խնդիրների լուծման հա-
մար առաջարկում ենք երիտասարդ ծնողների համար սոցիալ-մանկավարժական 
օգնության ծրագիր, որն իրականացվում է անմիջականորեն դպրոցի միջնորդու-
թյամբ: Ծրագրում նշված են ծնողներին օգնության հնարավոր տեսակները, որոնք 
ծագում են երեխայի հետ փոխհամագործակցության արդյունքում: Նշենք դրան-
ցից մի քանիսը. 

▪ Կրթական, որի իմաստն այն է, որպեսզի կանխվի ընտանիքում ծագող 
խնդիրը, և ձևավորվի ծնողների մանկավարժական մշակույթը: Այս օգնությունը 

կարող է իրականացվել ծնողների հետ խորհրդատվություններ կազմակերպելու, 
դաստիարակչական իրավիճակներ ստեղծելու միջոցով: 

▪ Հոգեբանական, որը իր մեջ ներառում է սոցիալ-հոգեբանական օգնությու-
նը: Այս օգնության նպատակը ընտանիքում բարենպաստ մթնոլորտի, անձնային 
հարաբերությունների ստեղծումն է: 

▪ Կազմակերպական, որն իր մեջ ներառում է ընտանիքի ազատ ժամանցի 
կազմակերպման խնդիրները: 

▪ Ինֆորմացիոն, որն ապահովում է ընտանիքին սոցիալական ապահովու-
թյան խնդիրների վերաբերյալ տեղեկատվության տրամադրումը: 

▪ Կոորդինացիոն, որն ուղղված է տարբեր գերատեսչությունների և ծառա-
յությունների ակտիվացմանը, համատեղ ջանքերով կոնկրետ ընտանիքում առկա 
խնդիրների լուծմանը: 

Առաջարկություններ.Առաջարկություններ.Առաջարկություններ.Առաջարկություններ.    
1. Հնարավորություն ընձեռել դպրոցականների ծնողների համար՝ մասնակ-

РезюмеРезюмеРезюмеРезюме    
Ключевые словаКлючевые словаКлючевые словаКлючевые слова: клинико-биографический метод, жизненная позиция родителей, 

личностная позиция родителей, социально-ролевая детерминация родителей, степень 
согласия 

При изучении воспитания ребенка в семье и взаимоотношений между родителем и 
ребенком необходимо учитывать причинно-следственную связь между отклонениями, также 

между формированием психологии ребенка и психологическими расстройствами в семье. Это 
так называемая диагностика семейных отношений. 

 В заключении статьи использован включенный метод наблюдения в клинико-биогра-
фическом и педагогико-психологическом комплексе. Наряду с этими методами используются 
различные педагогико-психологические методики, помогающие проанализировать отклоне-
ния в образовательном воздействии на ребенка. 

Статья «Представления молодых родителей о ребенке и их роль в жизни ребенка» 
призвана определить степень родительского влияния в воспитательном процессе детей и 
выявить нарушения в этом процессе. Методика помогает определить ненужное, негативное 
влияние детей и родителей друг на друга, отклонения в исполнении ролей в семье и 
препятствия на пути ее единства. 

 Анкета, состоящая из 100 высказываний о молодых родителях, содержит в сеже 
вопросы, отражающие основные принципы воспитания детей, дающие представление о роле-
вых моделях в структуре семьи, показывающие механизмы системы взаимовлияний семейной 
интеграции. Родитель должен прочитать утверждения в анкете и в случае согласия либо 
выбрать соответствующую строку в специальной «форме ответа», либо, в случае несогласия, 
удалить ответ. В результате педагог получает решение двух задач: по каким принципам и 
почему растет ребенок. 

Важно то, насколько хорошо удовлетворяются различные потребности ребенка. Есть два 
проступка: потакание своим слабостям и пренебрежение потребностями. 

    
    

The Image The Image The Image The Image oooof Young Parents f Young Parents f Young Parents f Young Parents onononon    tttthe Child he Child he Child he Child aaaandndndnd    TTTTheir Role heir Role heir Role heir Role iiiin Childn Childn Childn Child’’’’s Lifes Lifes Lifes Life 
Seda BezhanyanSeda BezhanyanSeda BezhanyanSeda Bezhanyan    

SummarySummarySummarySummary    
Key words:Key words:Key words:Key words: clinical-biographical method, life position of parents, personal position of parents, 

social role determination of parents, degree of consent 
When studying the upbringing of a child in a family and the relationship between a parent 

and a child, it is necessary to take into account the cause-and-effect relationship between 
deviations, as well as the patterns between the formation of the child's psychology and 
psychological disorders in the family.  

The included method of the observation is used in the clinical-biographical and pedagogical-
psychological complex. Along with these methods, various pedagogic-psychological techniques are 
used, helping to analyze deviations in the educational impact on the child. 

The questionnaire consists of 100 statements about young parents. questions reflecting the 
basic principles of raising children, giving an idea of the role models in the family structure, 
showing the mechanisms of the system of mutual influences of family integration. The parent must 
read the statements in the questionnaire and, in case of agreement, either select the appropriate line 
in the special “Answer Form” or, in case of disagreement, delete the answer. As a result, the 
educator gets a solution to two problems: by what principles and why the child grows. 

What matters is how well the child’s various needs are met. There are two transgressions: 
self-indulgence and neglect of needs. 

